
Selelekela

Sepheo ka tataiso ena ke ho bebofaletsa baithuti mosebetsi wa selemo sohle Kereiting
ya 11 ha ba ya ba tobane le ditlhahlobo tsa makgaolakgang. Le ha ho le jwalo, baithuti
ba ntse ba kgothaletswa hore ba nne ba sebedise buka ya bona ya moithuti ya Via
Afrika Sesotho Puo ya Lapeng Kereiti ya 11. Tataiso ena, e leng Setatemente sa Naha
sa Leano la Kharikhulamo le Tekanyetso Dikereiting tsa 10-12 (CAPS) e tswalwa ke
dikgothaletso tse entsweng ke Lefapha la Thuto ya Motheo ha kharikhulamo ya naha
e ne e boetse e hlwelwa botjha ho bebofaletsa baithuti le matitjhere mosebetsi.

Ho latela moralo wa setatemente sena (CAPS) Kereiting ya 11, dipampiri tsa tthahlobo
di tharo, mme pampiri ka nngwe e na le dikarolo tse fapaneng tse tlamehang ho
lekolwa e le ho bona hore na baithuti ba fihlelletse diphetho tse lebelletsweng.
Setatemente sena se arotswe ka dibeke tsohle tsa sekolo tsa selemo letsatsi ka leng
bekeng e nngwe le e nngwe, mme ho hlakisitswe hantle se tlamehang ho rutwa ho
latela bokgoni ba ho ithuta dipuo, e leng Ho mamela le ho bua; Ho bala le ho boha le
Ho ngola le ho nehelana.



Kgaoloya 1

Pampiri ya pele- Thutapuo

Selelekela

Ho latela Setatemente sa Kharikhulamo ya Naha (CAPS), pampiri ena, e na le dikarolo
tse tharo, e leng Karolo ya A, B le C. Pampiri ena ke karolo ya tthahlobo ya
makgaolakgang ya Kereiti ya 11, e seng e ile ya etellwa pele hara selemo ke tlhahlobo
kapa se bitswang. Tekanyetso e Tswellang (SBA).

Dikarolo tsena tse tharo tsa pampiri ena ke tsena tse latelang:

Tekokutlwisiso

Mona baithuti ba fuwa tema ya bolelele bo itseng eo ba tlamehang ho e bala ba ntano
araba diptoso tse itshetlehileng temeng eo. E ka ba tema e ngotsweng ya boigapelo ya
lemulwana la bahlahlobi kapa e nkuweng dibukeng tsa dipale tsa Sesotho,
dimakasineng kapa mofuteng ofe feela wa sengolwa le dikoranteng. Ka nako tse ding,
ho ka nna ha botswa potso ya tekokutlwisiso e itshetlehileng setshwantshong kapa se
bitswang ka ho re ke dikhathunu. Dipotso tse botswang tsa tekokutlwisiso di a
fetafetana ka boima ba tsona ho latela se bitswang dithaksonomi. E ka ba tse bonolo
tse ipatlelang dikarabo tse otlolohileng tse hlahang temeng; tse mahareng ka boima ba
tsona le tse batlang hore baithuti ba je masapo a hlooho ho ka di araba. Mefuta ya
ditema tsa tekokutlwisiso hangata e ba tse amang bophelo ba batjha ba ka mehla;
ekaba tseo ba di thabelang kapa tseo ba sa di thabeleng empa e le ho re di na le thuto e
itseng e ba eletsang maphelong a bona. Matshwao a Karolo ena ke 30.

Kgutsufatso

Baithuti mona ba fuwa tema eo ba e kgutsufatsang ka mantswe a bona empa ba sa
fetole moelelo wa yona wa mantlha kapa wa sethatho. Potso e ye e hlalose hore ho
etswe kgutsufatso e ngotsweng ka mokgwa wa seratswana kapa wa dipolelo. Ho ye ho
boelwe ho gagiswe hore e be bolelele ba mantswe a makae ao baithuti ba tlamehang
ho a ngola getellong ya kgutsufatso. Ha ditaelo tsa bahlahlobi di sa latelwe, baithuti
ba ye ba fokoletswe kapa hona ho hulelwa matshwao. Matshwao a Karolo ena ke 10.

Thutapuo le Tshebediso ya Puo

Dikarolo/ditho tsa puo di ntse di rutwa ka botebo, mme sena se bolela hore ditho tsa
thutapuo tse kang, mabitso, maetsi, makgethi, mefuta ya dipolelo jj. di ntse di tlameha
ho rutwa ka ho phethahala. Phapano e tla ha ho fihlwa mekgweng le ditseleng tsa ho
lekanyetsa. Ka hobane puo e rutwa maemong a ka mehla kapa a phelang, tekanyetso e
tlameha ho ba e itshetlehileng boemong boo ba ditaba. Kgatello e ba tshebedisong le
tekanyetsong maemong a phelang. Matshwao a Karolo ena ke 30.

Mohlala wa tema ya tekokutlwisiso, dipotso le dikarabo
A Badisisa seratswana sa tekokutlwisiso ka hloko ho etsa bonnete ba ho re o a se
utlwisisa. Se bale bonyane habedi.



o

Sehella dipolelo tsa bohlokwa mela seratswaneng se seng le se seng.

o

Bala dipotso tsa tekokutlwisiso hang ha o se o badile seratswana sa tekokutlwisiso.
Dipotso tsena di ka o fa mehopolo e itseng ka seratswana.

A Sehella mantswe a sehlooho kapa a bohlokwahadi dipotsong. Sena se tla o thusa
ho utlwisisa seo o lebeletsweng ho se etsa.

T

Qala ho araba dipotso. Etsa bonnete ba ho re o utlwisisa potso pele o araba.

T

Ela hloko matshwao a abetsweng potso ka nngwe. Hangata ntlha e le nngwe e
abelwa letshwao le leng.

Ditaelo tseo hangata di sebediswang

Etsa bonnete ba hore o utlwisisa ditaelo tse latelang. Di sebediswa hangata dipotsong

tsa tekokutlwisiso ditlhahlobong.

A Qotsa lentswe "Qotsa lentswe le le leng. Hopola ho sebedisa matshwao a puo a
diabulwa le diakwala. Mohlala: "morui".

A Qotsa polelwana. Qotsa sehlopha sa mantswe a emeng mmoho. Hopola ho
sebedisa matshwao a ho bala a diabulwa le diakwalwa: "Morena ha a tsekiswe".

A Hlalosa ka mantswe a hao: Sebedisa mantswe a hao ho hlalosa - se ke wa kopitsa
dipolelwana di le jwalo ho tswa seratswaneng.

T

Sebedisa mantswe a hao, o sebedisa puo e bonolo e otlolohileng.

™

Bapisa le ho tlisa phapano. Batlisisa ho tshwana le ho fapana. Hlalosa tsena.

A Fana ka maikutlo mabapi le tshebediso ya ... hlalosa hore na hobaneng ha lentswe
le itseng le sebedisitswe.

A Hlalosa sephetho sa ... hlalosa ka moo lentswe le sebedisitsweng ka teng mme

sephetho sa sena ke sefe ho mmadi, kapa ka moo le thusang mmadi ho utlwisisa

seo mongodi a lekang ho se bontsha.

Diphoso tse baithuti ba di etsang ha ba araba dipotso tsa tekokutlwisiso

91 Ho se bale seratswana ka hloko pele ba araba dipotso.

9 Ho se bale dipotso hantle.

A Ho se sebedise matshwao a puo a diabulwa le diakwalwa ha ba qotsa ho tswa
seratswaneng.

A Ho se sebedise mantswe a tobang kapa dipolelwana ha ba qotsa.

A Ho se sebedise mantswe a bona moo ho hlokahalang hore ba etse jwalo.

A Ho se shebe matshwao a abetsweng potso ka nngwe.

Ho ka qojwa jwang ho etsa diphoso

A Bala seratswana ka hloko, bonyane habedi.

A Bala dipotso ka hloko o ntano golla le ho hlwaya mantswe a sehlooho kapa
a bohlokwahadi.

A Ka mehla sebedisa matshwao a diabulwa le diakwalwa ha o qotsa ho tswa
seratswaneng.

T

Ka mehla sebedisa mantswe a tobang ha o qotsa a mopeleto o nepahetseng.
A Sebedisa mantswe a hao ha o araba dipotso. Se ke wa kopitsa ho tswa temeng ka ho
otloloha ntle le haeba o gotsa.



KGAOLO YA 2

Pampiri ya bobedi - Dingolwa

Selelekela

Pampiri ena ke ya dibuka tse balwang tse kgethetsweng Kereiti ya 11. Dibuka tsena
di arotswe ka mekga e fapaneng ya mefuta ya dingolo/dingolwa. Tsona ke dibuka
tsa pale, tshwantshiso (terama) le pokello ya dithothokiso tse kgethetsweng ho
botswa tlhahlobong.

1 Thothokiso

a. Selelekela
b. Dintlha tsa bohlokwa thothokisong

Selelekela

Ho botswa dithothokiso tse nne tseo baithuti ba di boneng le ho ithuta tsona. Baithuti
ba botswa mefuta e mmedi e leng dipotso tse kgutshwane kapa tse telele (tsa moqoqo).
Ba ka araba dipotso tse ding le tse ding feela tse pedi, ho sa natsehe hore na ke tse
kgutshwane kapa tsa mogogo. Matshwao a thothokiso tseo tse pedi ke 20. Ka mantswe
a mang potso ka nngwe ya thothokiso e jere matshwao a 10.

Ho boetse ho na le potso ya thothokiso eo baithuti ba sa e bonang (eo ba sa e rutwang),
mme le yona e ka hlaha e botsitswe ka mokgwa wa potso ya moqoqo kapa potso e
kgutshwanyane. Moithuti e mong le e mong o tlameha maoto le matsoho ho araba
potso ena. Yona e jere matshwao a 10. Matshwao a Karolo ena kaofela ke 30.

Le se le tseba hore dithothokiso tseo le di kgethetsweng selemong sena, ke tse leshome
le metso e mehlano. Mona re tla etsa kgutsufatso ya thothokiso ka nngwe. Ka morao ho
moo re nto le etsetsa malebela a manollo kapa yona tshekatsheko ya thothokiso. Re tla
ikgethela thothokiso e le nngwe kapa tse pedi feela, tse nang le makgabane ohle a
thothokiso, e be re e/di manolla ka botebo.

Thothokiso ke sengolwa se ikgethang mefuteng e meng ya dingolwa. Se ikgetha ka
sebopeho le puo e sebediswang ho sona. Ha re ithuta dithothokiso, re lokela ho tseba
hore taba eo ho buuwang yona thothokisong, ha e a namiswa ka kotloloho jwalo ka
dingolweng tse ding. Ho yona taba e buuwa ka puo e potetseng, e tletseng
ditshwantsho. Ka tsela e jwalo re ka re taba e omelwa feela.

Dintlha tsa bohlokwa thothokisong:

Moelelo

Ha e tla ba o tseba thothokiso ka botlalo, o lokela ho tseba seo e se bolelang. O kgone
ho hlalosa se bolelwang ho yona. O be o tsebe le molaetsa kapa wona mookotaba wa
yona. Ka mantswe a mang, o tsebe hore sethothokisi se reng ho babadi, se fetisa
molaetsa ofe.



Matshwao/makgabane/dihlomo

Matshwao ana a phuthetswe ka hara puo le setaele sa mongodi. Ona matshwao ana a
kenyelletsa mekgahisopuo ka hare.

Keletso malebana le ho ithuta thothokiso

Bala thothokiso makgetlo a fetang bonngwe.

Lekgetlo le leng le le leng leo o balang thothokiso ka lona, kutlwisiso ya hao e a
eketseha mme ho ba le se o hlakelang ho yona.

Sebedisa bukantswe/dikshenari kapa botsa ho rarolla mantswe a thata
Dithothokiso di atisa ho ba le mantswe a sa tlwaelehang, a thata. Ha o sa tsebe se
bolelwang ke mantswe a jwalo, o ka iphumana o le mathateng a ho utlwisisa se
bolelwang ke thothokiso yohle.

Kgutsufatsa temanathothokiso ka nngwe

Ha o se o e badile, o nahana hore o batla o utlwa seo e se bolelang, kgutsufatsa ka
mantswe a hao se bolelwang ke temanathothokiso e nngwe le e nngwe.
Kgutsufatsa thothokiso kaofela

Ka mora moo o ka e kgutsufatsa kaofela ho bopa mohopolo o le mong, o phethahetseng.
Sebetsana le matshwao/makgabane kapa bona bonono boo sethothokisi se bo
sebedisitseng

Bala molathothokiso ka mong ka hloko, o ntshe matshwao a thothokiso a
sebedisitsweng ho wona. Ikgopotse bohlokwa/molemo wa matshwao ao moleng ka
mong le thothokisong kaofela.

Lekola makgabane a latelang a sebedisitsweng thothokisong ena:

Hyde Park [KE Ntsane]

Kganyetsano/tatolano

Kganyetsano ke tsela e nngwe e ka sebediswang ke sethothokisi ho hlakisa moelelo.
Mantswe a hanyetsanang, a latolanang, a sebediswa ho nehelana ka kutlwisiso e
phethahetseng. Sheba melathothokiso ya 26-27 (merero e metle... di tletse bobe).
Mantswe ana a a latolana. Ntsane o totobaletsa babadi hore matshwele ana a Hyde
Park, ha a pelonngwe. A fapane ho tu! Ho melathothokiso ya 30-31 (mona - mane), ho a
hlaka hore batho ba moo ba ka dighoghwana, ho ikarotswe. Le dibui tsa teng ke tse
buang ka ntho tse sa tshwaneng. Mehlala e meng e fumanwa ho wa 62 (theosa -
nyolosa) le ho ya 21-22 (bosiu le motsheare).




